
 

 

ᓇᐃᓈᖅᓯᒪᔪᖅ ᐅᓂᒃᑳᖅ - 2012 
 
 
 
ᐱᓕᕆᐊᑉ ᐊᑎᖓ 
ᐅᑭᐅᖅᑕᖅᑐᒥ ᐊᐅᓱᐃᑦᑑᑉ ᕿᑭᖅᑕᖓ ᓄᓇᕐᔪᐊᒧᑦ ᐊᕙᑎᐊᑦ 
 
Permit Numbers  

- ᓄᓇᕗᒻᒥ ᖃᐅᔨᓴᕐᕕᒃ: 02 125 11N-M 
- ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕᒥ ᑎᒥᖓᑕ ᖃᐅᔨᓴᕈᑎᖏᑦ ᐊᒻᒪᓗ ᓄᐊᑦᑎᔪᓐᓇᕈᑎᖏᑦ 

ᐱᔪᓐᓇᐅᑎᑦ: QUT-2011-8555 
- ᓄᓇᕗᑦ ᐱᕙᓪᓕᐊᓂᖓᑕ ᐊᒃᑐᖅᑕᐅᔪᓐᓇᕐᓂᖏᓐᓄᑦ ᕿᒥᕐᕈᔩᑦ: 11YN025 
- ᐅᑭᐅᖅᑕᖅᑐᒥ ᖁᐊᒍᐃᓐᓇᐅᔭᖅᑐᒧᑦ ᐱᓕᕆᑎᑦᑎᔾᔪᑕᐅᔪᖅ: 609-12 

 
 
ᖃᐅᔨᓴᕐᑎᒻᒪᕇᑦ ᐊᐅᓚᑦᑎᓂᐊᖅᑐᑦ 
ᒍᐊᕕᒃ ᕕᓐᓯᓐᑦ 
ᐊᐅᓇᑦᓯᕕᖓ ᐆᒪᔪᓕᕆᔨᒃᑯᑦ,  
ᐃᓕᓐᓂᐊᕈᑎᑦ ᐅᑭᐅᖅᑕᖅᑐᒧᑦ 
ᐃᓕᓐᓂᐊᕐᕕᒃᔪᐊᖓ ᓚᕙᓪ, ᑯᐸᐃᒃ 
G1V 0A6 (QC) 
 
ᐱᓇᓱᐊᖃᑎᒌᒃᑐᑦ ᖃᐅᔨᓴᕐᑎᑦ 
- ᓱᓛᓐᔭᓐ, ᑎᓃ (ᐊᖑᑦ) ᐃᓕᓐᓂᐊᕈᑎᑦ ᐅᑭᐅᖅᑕᖅᑐᒧᑦ, ᐃᓕᓐᓂᐊᕐᕕᒃᔪᐊᖓ ᓚᕙᓪ, ᑯᐸᐃᒃ G1V 
0A6 
- ᐅᓚᔪ, ᔮᓇᑕᓐ (ᐊᖑᑦ) ᐃᓕᓐᓂᐊᕈᑎᑦ ᐅᑭᐅᖅᑕᖅᑐᒧᑦ, ᐃᓕᓐᓂᐊᕐᕕᒃᔪᐊᖓ ᓚᕙᓪ, ᑯᐸᐃᒃ G1V 
0A6 
- ᓕᐅᓇᑦ, ᒪᕇ (ᒥᔅ)ᐊᐅᓇᑦᓯᕕᖓ ᐆᒪᔪᓕᕆᔨᒃᑯᑦ, ᐃᓕᓐᓂᐊᕈᑎᑦ ᐅᑭᐅᖅᑕᖅᑐᒧᑦ, 
ᐃᓕᓐᓂᐊᕐᕕᒃᔪᐊᖓ ᓚᕙᓪ, ᑯᐸᐃᒃ, G1V 0A6 
-  ᐸᕿᑦ ᒥᓯᐅ (ᐊᖑᑦ) ᐊᐅᓇᑦᓯᕕᖓ ᐆᒪᔪᓕᕆᔨᒃᑯᑦ, ᐃᓕᓐᓂᐊᕐᕕᒃᔪᐊᖓ ᒪᓐᑐᕆᐊ, ᒪᓐᑐᐱᐊ, 
ᑯᐸᐃᒃ, H2V 2B8 
- ᑎ ᑯᓚᓐᐳᓖ (ᐊᕐᓇᖅ) ᐊᐅᓇᑦᓯᕕᖓ ᐆᒪᔪᓕᕆᔨᒃᑯᑦ, ᐃᓕᓐᓂᐊᕐᕕᒃᔪᐊᖓ ᒪᓐᑐᕆᐊ, ᒪᓐᑐᐱᐊ, 
ᑯᐸᐃᒃ, H2V 2B8 
 

ᓯᓂᒃᑕᕐᓗᑎᒃ 
ᖃᐅᓴᔨᓴᖃᑎᒌᑦ ᐊᐅᓪᓚᕋᒥᒃ ᖃᐅᓱᐃᑦᑐᒥᑦ ᑕᐃᑯᐊ ᒍᐊᑦ ᕼᐊᓐᑦ ᕿᑭᖅᑕᖓ ᑕᐃᑲᓂ 29 ᔫᓐ 2012 
ᐊᒻᒪᓗ ᐅᑎᖅᖢᑎᒃ 10 ᔪᓚᐃ 2012. ᐅᑯᐊ ᐱᓇᓱᐊᖃᑎᒌ 11 ᐅᓐᓄᐊᓂᒃ ᓯᓂᒃᑕᓚᐅᖅᑐᑦ ᑕᐃᑲᓂ 
ᒍᐊᑦ ᕼᐊᓐᑦ ᕿᑭᖅᑕᖓ ᖁᑦᑎᖕᓂᖅᐹᒥ ᑲᓇᑕᐅᑉ ᒥᕐᖑᐃᖅᓯᕐᕕᖓ. ᐃᒪᓐᓇᐅᒐᓗᐊᕐᑎᓪᒍ, ᑲᑎᓪᓗᒋᑦ 



 

 

ᓯᓂᒃᑕᕐᓂᖏᑦ ᐱᓕᕆᔭᑦᑎᓄᑦ 55-ᖑᔪᑦ

 

 (11 ᐅᓐᓄᐊᑦ X 5 ᐃᓄᐃᑦ) ᑕᐃᑲᓂ  ᒍᐊᑦ ᕼᐊᓐᑦ 
ᕿᑭᖅᑕᖓ ᖁᑦᑎᖕᓂᖅᐹᒥ ᑲᓇᑕᐅᑉ ᒥᕐᖑᐃᖅᓯᕐᕕᖓ ᑲᓇᑕᒥ. 

 
ᑎᖕᒥᓲᕐᒦᑕᕗᑦ ᐃᑲᕐᕋᑦ  
ᐅᓇ ᑎᖕᒥᓲᕋᓛᖅ ᓵᑕᖅᑕᐅᓪᓗᓂ ᑖᒃᑯᓇᖓᑦ ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕᒥ ᐊᑐᖅᑕᐅᓪᓗᑎᒃ 29 ᔫᓐ 
2012 ᐅᐸᒐᓱᒡᖢᒍ ᒍᐊᑦ ᕼᐊᓐᑦ ᕿᑭᖅᑕᖓ ᖃᐅᓱᐃᑦᑐᒥᑦ. ᐊᐅᓪᓚᓚᐅᖅᑐᒍᑦ ᖃᐅᓱᐃᑦᑐᒥᑦ ᖃᓂᒋᔮᓂ 
9:00 ᐅᑉᓛᒃᑯᑦ ᐊᒻᒪᓗ ᑎᑭᓪᖢᑕ ᖃᓂᒋᔮᓂ 01:00 ᐅᒻᓄᓴᒃᑯᑦ ᐊᓂᒍᕐᑎᓪᓗᒍ ᑎᓴᒪᖓᑦ ᖃᖓᑕᔭᕗᑦ 
ᐊᒻᒪᓗ ᓄᖃᖅᖢᑕ ᐅᓖᑲᒧᑦ. ᑕᐃᑲᓂᑦᑕᐃᓐᓇᖅ ᖃᖓᑕᕗᒍᑦ 10 ᔪᓚᐃ 2012 ᐅᑎᖅᖢᑕ 
ᖃᐅᓱᐃᑦᑐᒧᑦ (ᐊᐅᓪᓚᖅᖢᑕ 01:00 ᐅᓐᓄᓴᒃᑯᑦ ᐊᒻᒪᓗ ᑎᑭᓪᖢᑕ 05:05 ᐅᓐᓄᓴᒃᑯᑦ) ᓄᖃᖅᖢᑕ 
ᐅᓖᑲᒧᑦ (8-ᖑᔪᑦ ᑲᑎᓪᓗᒋᑦ). ᐅᓇ ᖁᓕᒥᒎᓕᒃ ᑕᐃᑲᓃᓚᐅᖅᑐᖅ 2 ᔪᓚᐃ 2012 (ᐅᓪᓛᒃᑯᑦ) 
ᑎᑭᓪᓗᒍ 6 ᔪᓚᐃ 2011 (ᖁᓛᓂ), ᑕᐃᒪᓗ ᑲᑎᑉᐳᑦ 11.9 ᐃᑲᕐᕋᑦ ᖃᖓᑕᔭᕗᑦ. 
 
ᓄᓇᒥ ᐃᓂᒋᔭᕗᑦ 
ᓴᓇᔭᕗᑦ ᐱᓕᕆᓚᐅᖅᑕᕗᑦ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕕᖓ, ᑲᓇᑕᒥ ᐋᕿᒃᓯᒪᔾᔪᑎᒃᓴᔪᑦ 
ᐊᒻᒪᓗ ᖃᐅᔨᓴᕐᓂᕐᒧᑦ ᐱᒻᒪᕆᐅᔪᑦ ᐅᑭᐅᖅᑕᖅᑐᒥ ᓯᒡᔭᖏᓐᓂ, ᑐᑭᓯᓇᑦᑎᐊᖅᑐᒥᒃᓗ ᑕᒪᒃᑭᖅᑐᒥᒃ 
ᖃᐅᔨᓴᕈᑏᑦ ᑕᓯᕐᓂᒃ ᖃᐅᓱᐃᑦᑐᖅ ᓄᓇᖏᓐᓂ ᐊᕕᒃᑐᖅᓯᒪᔪᖏᓐᓂ. 
 
ᓄᓇᒥ ᖃᓄᐃᓕᐅᖅᑕᐅᔪᑦ\ᑲᔪᓯᑦᑎᐊᖅᑎᑕᐅᔪᑦ  

ᐃᒥᖏᑦ ᖃᐅᔨᓴᕈᑎᑖᕐᕕᐅᓪᓗᑎᒃ ᐃᑎᓂᓕᕇᖕᓂ ᐃᒪᖏᑦ ᑕᓯ ᓰ-1, ᑕᓯ ᐄ, ᐃᐱᐅᑕᓕᐅᑉ 
ᓴᕖᓪᓗ ᐃᒪᖓ, ᑎᔅᓴᐃᓕ ᐃᓐᓈᕈᓕᒃ (ᑕᑯᒃᓴᐅᕗᖅ ᑎᑎᕋᐅᔭᖅᓯᒪᔪᒥ) ᐊᒻᒪᓗ ᒍᐊᑦ ᕼᐊᓐᑦ ᑕᓯᖅ. 
ᐅᑯᐊ ᖃᐅᔨᓴᕈᑎᑖᕐᕕᑦ ᐊᕕᒃᑐᖅᑕᐅᓚᐅᖅᑐᑦ ᐊᒥᓱᓄᑦ ᐊᔾᔨᒌᓐᖏᑦᑐᓂᒃ ᓱᖁᐃᖅᑕᐅᓇᓱᖕᓂᐊᕐᒪᑕ, 
ᐃᓚᒋᔭᐅᓗᑎᒃ ᑕᖅᓴᖏᑦ ᐊᓯᑦᔨᖅᓯᒪᓂᖏᑦ, ᐃᖏᕐᕋᓂᖏ, ᓇᑭᖕᖔᕐᒪᖔᑕ ᐊᒻᒪᓗ ᐃᒪᐅᑉ 
ᑭᓱᖃᕐᒪᖔᑕ. ᐊᑐᓚᐅᖅᑐᒍᑦ ᐃᒪᕐᓄᑦ ᐃᓕᑕᖅᓯᔾᔪᑎᓂᒃ ᐆᒃᑐᕋᕋᓱᐊᖅᖢᑎᒍᑦ ᖃᓄᐃᓕᐅᕐᓂᖓ, 
ᐆᓇᕐᓂᖓ, ᐃᒪᕐᓗᖏ ᐊᒻᒪᓗ ᐊᐅᒃᓯᔪᓐᓴᕐᓂᖓ ᐃᓗᓕᖏᓐᓂᒃ ᐃᓂᒋᔭᑦᑕ. ᐃᒪᖅ 
ᖃᐅᔨᔭᐅᓇᓱᓚᐅᖅᑐᑦ ᑕᓯ ᐲ, ᓰ2 ᐊᒻᒪᓗ ᓰ3. ᖁᐱᕐᕈᖏᓐᓂᒃ ᖃᐅᔨᓴᕈᑎᑖᖅᖢᑕ ᐊᒻᒪᓗ 
ᓱᕈᔾᔭᐃᑦᑎᐊᖅᖢᒋᑦ ᖃᖓᐅᓕᖅᐸᑦ ᕿᖕᖑᒻᒥᒐᖅᑕᐅᓗᑎᒃ  ᐊᖕᖏᓇᖅᑐᑎᒍᑦ ᖃᐅᔨᓴᖅᑕᐅᓗᑎᒃ 
ᓄᓇᖃᕐᕕᒋᔭᖏᑦ. ᖃᐅᔨᔭᐅᔪᑦ ᐊᓂᖅᓵᖅᑐᖅᓇᕐᓂᖓᓗ ᐊᒻᒪᓗ  ᐆᑕᖅᓯᔪᓐᓇᕐᓂᖓ ᑕᒪᐅᖓ 
ᐋᕿᒃᑕᐅᓪᓗᑎᒃ ᕿᖑᒥᒐᖅᑕᐅᓪᓗᑎᒃ  ᐊᖕᖏᓇᖅᑐᑎᒍᑦ ᐊᒻᒪᓗ ᑲᓚᖓ ᖃᐅᒪᑎᑦᑎᔪᓐᓇᕐᓂᖓ 
ᐊᑐᖅᓯᓗᑎᒃ ᖃᐅᔨᓴᕐᓗᒍ PAM 2000-ᒥᒃ. 

ᖃᕆᑕᐅᔭᑦᑎᓄᐋᖅᑕᐅᕗᑦ ᐊᒻᒪᓗ ᐱᔨᑦᑎᕋᖅᖢᒋᑦ ᑕᒪᕐᒥᒃ ᑲᑉᐳᔭᕐᕕᐅᔪᑦ ᐊᐅᓚᐅᑎᖃᕐᕕᐅᔪᖅ (ᒍᐊᑦ 
ᕼᐊᓐᑦ ᐃᕿᖅᑕᖓ, ᑕᓯᖅ ᐄ ᐊᒻᒪᓗ ᑕᓯᖅ ᓰ1), ᐃᓚᒋᔭᐅᓪᓗᑎᒃ ᐊᔾᔨᓕᐅᕈᑎᑦ ᐃᒻᒥᖕᓂ 
ᐃᖏᕐᕋᔪᓐᓇᖅᑐᑦ ᖃᕆᑕᐅᔭᒍᑦ, ᐊᔾᔨᓕᐅᕆᕙᓪᓕᐊᔪᖅ ᓯᑯᐃᔭᕐᓂᓕᒫᖓᓂᒃ ᒍᐊᑦ ᓇᐊᓐᑦ 
ᑯᐊᖑᐃᓐᓇᐅᔭᖅᑐᐊ ᐊᕐᕌᓂ, ᐅᑯᐊᓗ ᑐᓴᕈᒪᒐᔭᖅᑐᑦ ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕᒥ  ᐊᒻᒪᓗ 
ᓄᓇᓕᖕᓂᑦ.  

 

ᓄᓇᓐᖑᐊᓕᖅᑕᐅᓯᒪᓂᖓ ᐊᕙᓗᐊ ᒍᐊᑦ ᕼᐊᓐᑦ ᖃᐅᔨᓴᖅᑕᐅᖏᓐᓇᖅᑐᑦ ᑰᓕᕆᐊᕐᕕᐅᔪᑦ ᑕᓯᕐᓂᑦ 
(ᑕᐃᒪᓗ ᑕᑯᒃᓴᐅᕗᖅ) ᐊᒻᒪᓗ ᐊᔾᔨᖑᐊᓕᐅᖅᓯᒪᕗᖅ ᖁᓕᒥᒎᓕᒃᑯᑦ. ᐃᔾᔪᐊ ᓅᓯᒪᓂᖓᓂᒃ 
ᐆᒃᑐᕋᖅᑕᐅᓚᐅᖅᑐᖅ ᑕᐃᑲᓂ ᐃᓂᖓᓂ ᑕᒪᕐᒥᑦᑎᐊᖅ ᒍᐊᑦ ᓇᐊᓐᑦ ᑕᓯᖅ. ᖃᐅᔨᓴᖅᓯᔾᔪᑏᑦ 



 

 

ᓅᑕᐅᓚᐅᖅᑐᑦ ᑕᑯᔪᒪᓪᓗᑎᒃ ᒪᓕᕋᕐᒥᒃ ᐃᒡᔪᕐᒥᒃ ᓅᓯᒪᓕᕐᓂᖓ ᑕᐃᑲᓂ ᑯᐊᓚᐅᖅᖢᓂ ᐊᐅᓕᕋᒥ. 
ᐃᔾᔪᖅ ᐃᒪᕐᒦᑦᑐᖅ ᑎᑎᕋᖅᑕᐅᓯᒪᕗᖅ ᑕᒪᐃᓐᓂᑦ ᐃᓂᖏᓐᓂᑦ ᓂᒡᓚᓱᖕᓂᖓ ᐊᒻᒪᓗ ᒪᓴᐅᓗᐊᕐᓂᖓ 
ᐃᓕᓯᒪᔪᑦ 2011-ᒥ ᐲᖅᑕᐅᓪᓗᑎᒃ ᐊᒻᒪᓗ ᐃᓇᖏᖅᑕᐅᓪᓗᑎᒃ ᓯᓚᓐᓂᐊᕈᑎᑦ ᓂᕕᖓᔪᑦ, ᐅᑯᐊᓗ 
ᓇᓗᓇᐃᑦᓯᑦᑎᐊᕈᓐᓇᕐᓂᖅᓴᐅᖓᖕᒪᑕ ᓇᑲᑦᑐᖅ ᐃᔾᔪᐊᑕ ᐅᖂᓕᖓ. ᖃᐅᔨᓴᖅᑕᐅᓯᒪᕗᖅ 
ᓄᖃᖓᓐᖏᑦᑐᖅ ᖄᖓ ᐃᔾᔪᓂᖓ, ᐊᒻᒪᓗ ᒪᓂᕋᖅ ᐃᔾᔪᖅ ᒪᓴᐅᓪᓗᓂ ᐱᓕᕆᔭᐅᓚᐅᖅᑐᖅ ᐃᒪᖏᓐᓂᑦ 
ᐊᖁᑎᑦᑎᓂᑦ ᖃᐅᔨᓴᕐᓗᖑ ᓂᒡᓚᓱᖕᓂᖓ ᐊᒻᒪᓗ ᖁᐱᕈᖏᑦᑕ ᖃᓄᐃᓕᖓᓂᖏ ᐃᒪᖓ ᓄᒃᑕᕐᓂᖓ 
ᓄᓇᒧᑦ, ᐊᒻᒪᓗ ᐱᓕᕆᔾᔪᑎᑦ ᓅᑕᐅᓚᐅᖅᑐᑦ ᒥᐊᓂᕆᓂᐊᕐᒪᑕ ᓂᒡᓚᓱᖕᓂᖓᓂ ᐊᒻᒪᓗ ᐃᒪᖓ 
ᖃᓄᐃᓕᐅᕐᓂᖓᓂ. 

ᐱᒋᐊᓕᓵᕐᓂᖓᓂ ᖃᐅᔨᔭᐅᔪᑦ (ᐊᑐᐃᓐᓇᐅᒍᑎᒃ)  
ᐃᒪᑐᐃᓐᓇᓕᕆᓂᖅ: ᐱᒋᐊᓕᓵᖅᑐᑦ ᖃᐅᔨᓴᕈᑎᑖᑦ ᓴᕿᔮᖅᑐᑦ ᐊᖏᔫᒥᒃ ᐃᔾᔪᔪᒥᒃ ᓴᓇᓯᒪᔪᖅ 
ᑕᒪᐃᓐᓂᒃ ᖃᐅᔨᓴᕈᑎᒋᔭᑦᑎᓂᑦ ᑕᒪᕐᒥᒃ ᖃᐅᔨᓴᕈᑎᑖᕐᕕᐅᔪᑦ ᐃᒪᐃᑦ, ᑕᑯᑎᑦᑎᓚᐅᖅᑐᑦ 
ᐊᖏᒡᓕᕚᓪᓕᕐᓂᖓᓂ ᐊᐅᒃᑐᖅ  ᐃᐱᐅᑕᓕᐅᑉ ᓴᕖᓪᓗ ᐃᒪᖓ. ᓈᓚᐅᑎᑦᑎᒍᑦ ᓇᓗᓇᐃᖅᓯᕗᑦ ᐅᓇ 
ᒍᐊᑦ ᕼᐊᓐᑦ ᑕᓯᖅ ᐊᓯᐅᔨᓯᒪᔪᖅ ᓯᑯᒥᒃ 2012, ᑕᐃᒪᓗ 2011, ᐃᓚᒋᔭᐅᓪᓗᑎᒃ ᐅᑯᐊ ᐊᕕᒃᑐᖅᓯᒪᔪᑦ 
ᑲᔪᓯᔪᒥᒃ ᐊᓯᑦᔨᖅᐸᓪᓕᐊᔪᑦ. 
ᓄᓇᐅᑉ ᐋᕿᒃᓯᒪᓂᖓ: 

 

ᑕᐃᑲᓂ 2012, ᓅᓂᖃᓚᐅᓐᖏᑦᑐᖅ ᖃᐅᔨᓴᖅᑕᐅᖓᒥ ᐸᓂᕐᓂᖓᓂ 
ᐃᓂᖓᓂ, ᑭᓯᐊᓂᓕ ᐊᕙᑖᓂ 11 ᐊᒻᒪᓗ 41ᒥᓚᓖᑕ ᐃᒪᖁᑐᓂᖅ ᑕᑯᔭᐅᓚᐅᖅᑐᖅ 
ᒪᓴᐅᓂᖅᓴᐅᓂᖓᓂᒃ ᐃᓂᖓᑦ, ᓇᓗᓇᐃᖅᑐᖅ ᐱᒻᒪᕆᐅᓂᖓᓂ ᒪᓴᒃᓯᒪᓂᖓᓄ ᑕᐃᒪᓐᓇᐃᓕᖓᕗᖅ 
ᒪᓂᕋᖓ ᐃᔾᔪᑦ, ᖃᓄᖅ ᖃᐅᔨᓴᖅᖢᒍ ᐃᔾᔪᖅ ᓂᒡᓚᓱᒃᑐᖅᒪᕆᐋᓘᓚᐅᖅᑐᖅ ᑕᒪᓐᓇ ᓄᖃᖓᓐᖏᓂᖓ, 
ᐅᑯᐊᓗ ᐊᑦᒃᑐᐃᓯᒪᔪᑦ ᐃᔾᔪᐊᓂᒃ ᑭᓱᖃᕐᓂᖓᓄ ᑕᐃᒪᓐᓇᐅᓕᖅᑐᖅ ᓯᓚᐅᑉ ᐅᖁᓂᖓ ᐊᓯᑦᔨᕐᓂᖓᓄᑦ. 

ᓄᓇᓕᖕᓂ ᕿᒥᕐᕈᐊᖃᑎᒌᖕᓂᖅ ᐊᒻᒪᓗ ᐃᓚᐅᑎᑦᑎᓂᖅ  
ᑕᑯᓪᓗᒍ ᑕᒪᓐᓇᐅᓂᖓᓄ ᐅᑯᐊ ᖁᑦᑎᖕᓂᐹᖅ ᑲᓇᑕᐅᑉ ᒥᕐᖑᐃᖅᓯᕐᕕᖓ ᖃᓂᓐᖏᑐᐋᓘᖕᒪᑦ 

ᓄᓇᓕᖕᓄᑦ ᐱᔭᕐᓂᕋᓂᓗ ᐱᓕᕆᖃᑕᐅᑎᑦᑎᓇᓱᒋᐊᒃᓴᖅ ᓄᓇᓕᖕᓂᑦ ᓄᓇᒥ ᐱᓕᕆᔭᑦᑎᓂᒃ. 
ᑕᐃᒪᓐᓇᐅᒐᓗᐊᕐᑎᓪᓗᒍ ᐅᖃᓕᒫᒐᖑᕐᑎᑕᕗᑦ ᑎᑎᕋᐅᔭᖅᓯᒪᑦᑎᐊᖅᖢᑎᒃᓗ ᑐᓴᒐᒃᓴᓄᑦ ᑕᒪᐃᓐᓂᒃ 
ᓴᓇᓐᓂᕆᓚᐅᖅᑕᑦᑎᓂᒃ ᑕᐃᑲᓂ ᒍᐊᑦ ᕼᐊᓐᑦ ᕿᑭᖅᑕᖓᓂ ᐊᒻᒪᓗ ᐊᕙᓗᐊᓂ ᓄᓇᓕᖕᓂ, ᐅᑯᐊ 
ᑐᓂᔭᐅᓂᐊᖅᑐᑦ ᒥᕐᖑᐃᖅᓯᕕᓕᕆᔨᒃᑯᓄᑦ ᑲᓇᑕᒥ ᐅᓇ ᐅᓂᒃᑳᓕᐊᕆᓯᒪᔪᑦ. 
 
ᐊᒃᓱᕈᕐᓇᖅᑐᑦ 
ᐅᓇ ᐃᓄᖃᓐᖏᑐᒦᓗᐊᕐᓂᖓᓄᑦ ᐃᓂᖓ ᖃᓄᐃᓕᐅᕈᑎᒃᓴᓂᒃ ᐊᑐᕋᒡᖢᓂ ᐊᒃᓱᕈᓐᓇᖅᑐᖅ. 
ᑕᐃᒪᓐᓇᐅᒐᓗᐊᕐᑎᓪᓗᒍ ᓯᓚ ᐱᔾᔪᑎᒋᓪᓗᒍ ᑭᖑᕙᖅᓯᒪᑎᑦᑎᓚᐅᖅᑐᖅ ᐊᒥᓱᓂᒃ ᐅᑉᓗᓂᒃ, 
ᐱᔭᕇᕈᓐᓇᓚᐅᖅᒍᑦ ᑕᒪᕐᒥᒃ ᓯᕗᓪᓕᖅᐸᐅᑎᑕᕆᐊᓖᑦ ᓴᓈᑦᑎᓂ. ᐊᑭᑐᓛᖑᓚᐅᖅᑐᖅ 
ᖃᓄᐃᓕᐅᕈᑎᒋᔭᕆᐊᖃᖅᑕᕗᑦ ᐊᒃᓱᕈᓐᓴᐅᑎᓚᐅᕐᒪᑕᓗ ᐅᕙᑎᓄᑦ ᑮᓇᐅᔭᐃᑦ ᓇᑲᑕᐅᓯᒪᓕᕐᓂᖏᓐᓄᑦ 
ᑕᐃᖃᓂ ᓄᓇᒥᐅᑕᕐᓂᒃ ᖃᐅᔨᓴᖅᑐᓕᕆᓂᖅ ᐊᒻᒪᓗ ᐊᐅᓚᑦᓯᓂᖅ ᐊᒻᒪᓗ ᖁᐊᖑᐃᓐᓇᐅᔭᖅᑐᖅ ᓯᑯ 
(ᑕᒪᑐᒪᓂ ᐊᕐᕌᒍᒥ ᐊᑭᓕᕆᐊᖃᓚᐅᖅᑕᕗᑦ ᖃᖓᑕᔾᔪᑎᑦᑎᓄᑦ ᑎᖕᒥᓲ ᐃᑲᕐᕋᖏᓐᓄᑦ) ᖁᔭᓐᓇᒦᒃ 
ᐋᕿᑦᑎᐊᖅᑕᐅᓯᒪᖕᒪᑦ ᑕᖕᒫᕐᕕᖓ ᒥᕐᖑᐃᖅᓯᕕᓕᕆᔨᒃᑯᓂ ᑲᓇᑕᒥ ᐊᒻᒪᓗ ᐃᓕᓐᓂᐊᕐᕕᖓ 
ᐅᑭᐅᖅᑕᖅᑐᓕᕆᔪᓂᒃ ᖃᐅᔨᓴᕐᕕᒃ, ᐅᑯᐊᓗ ᑐᑭᓯᓇᖅᓯᑎᑦᑎᐊᓚᐅᖅᑐᑦ ᓴᓈᑦᑎᓂᒃ. 
 
ᐋᕿᒃᓯᒪᔪᑦ  ᑭᖑᓪᓕᕐᒥᒃ ᐱᓕᕆᐊᖑᓂᐊᖅᑐᑦ: 
ᑕᐃᑯᖓ 2013 ᐊᕐᕌᒍᐊᓂ, ᐆᒃᑐᕐᓂᐊᖅᑐᒍᑦ ᓄᑖᖑᕆᐊᕐᑎᓪᓗᒍ ᐅᓇ ᖃᐅᔨᓴᕈᑎᓄᑦ ᐱᔪᓐᓇᐅᑎ 
ᑲᔪᓯᓂᐊᕐᒪᑦ ᒥᐊᓂᕆᓗᒍ ᖃᐅᔨᒋᐊᖃᑦᑕᕐᓗᒍ ᐊᒻᒪᓗ ᓯᓚᖓ ᐆᒃᑐᕋᖃᑦᑕᕐᓗᒍ ᖁᑦᑎᖕᓂᖅᐹᖅ 



 

 

ᑲᓇᑕᐅᑉ ᒥᕐᖑᐃᖅᓯᕐᕕᐊᓂ ᑕᓰᑦ, ᐃᓐᓈᕈᓕᑦ ᐊᒻᒪᓗ ᑕᒪᓐᓇ ᖃᓂᒋᔭᖓ. ᖃᐅᔨᓂᐊᖅᑐᒍᑦ 
ᖃᓅᑎᒋᓂᖓ ᖁᐱᕈᑦ ᒥᑭᔫᑎᑦ ᐆᒪᔪᑦ ᐃᑲᑦᑐᓂ ᐃᒪᕐᓂ ᓄᓇᓕᖕᓂ ᐊᑐᕐᓗᑕ ᐱᖁᓂᖅᐸᐅᔪᒥᒃ 
ᖃᐅᔨᓴᕈᑎᒥᒃ, ᓇᓗᓇᐃᔭᕐᓗᒋ ᑕᒪᓐᓇ ᑕᐅᑦᑐᐊ ᑭᓱᖃᕐᓂᖓᓂ ᐊᒻᒪᓗ ᐱᓕᕆᔭᐅᓗᓂ ᐃᓗᐊᓂ 
ᐅᑭᐅᖅᑕᖅᑐᖅ ᐊᐅᓱᐃᑦᑑᑉ ᕿᑭᖅᑕᖓᑕ ᑕᓯᖏᑦ, ᐊᒻᒪᓗ ᓇᓗᓇᐃᕐᓗᒋᑦ ᓴᓇᓯᒪᓂᖓ ᐊᒻᒪᓗ 
ᐊᐅᓚᓐᓂᖓ ᓂᕿᒋᔭᐅᔪᑦ ᖁᐱᕐᕈᓂ ᐃᓗᐊᓂ ᑕᓯᖅ ᐄ, ᓰ1, ᒍᐊᑦ ᕼᐊᓐᑦ, ᑎᔅᓱᓕᐅ ᐃᓐᓈᕈᓕᒃ 
ᐊᒻᒪᓗ ᐃᐱᐅᑕᓕᐅᑉ ᓴᕖᓗ ᐃᒪᖓ, ᐊᒻᒪᓗ ᐃᖏᕐᕋᓂᖓ ᖃᐅᔨᓴᕐᓗ ᓚᕚ ᐃᓕᓐᓂᐊᕐᕕᒃᔪᐊᖓᓂ. 
ᓯᓚᑦᑎᓂᒃ ᐊᓯᑦᔨᒃᐸᓪᓕᐊᓂᖓᓄ ᓈᓚᐅᓯᖃᒃᕕᒃ ᑲᔪᓯᓂᐊᖅᑐᖅ ᑐᓂᓯᓯᒪᓗᓂ ᐊᑯᓂᐅᔪᒃᑯᑦ ᓯᓚᒥ 
ᐊᒻᒪᓗ ᐃᔾᔪᕐᓂ ᒥᐊᓂᕆᓗᑎᒃ ᓄᓇᕐᔪᐊᒧᑦ ᐱᒻᒪᕆᐅᔪᖅ ᐃᓂᕗᑦ. ᑲᔪᓯᐊᕐᒥᔪᒍᑦ ᐃᓕᑦᑎᓇᓱᒡᓗᑕ ᒍᐊᑦ 
ᕼᐊᓐᑦ ᑕᓯᖓᓂ ᑕᒪᒃᑯᐊ ᑰᑦ ᑕᓯᕐᒥᖔᖅᑐᑦ ᐊᒻᒪᓗ ᐊᖏᓂᖅᐹᖅ ᓅᓯᒪᓂᖓᓂ ᐃᓐᓈᕈᖏᓐᓂ ᑕᓯᕐᒧᑦ. 
ᐅᓇ ᑐᕌᕆᔭᕗᑦ ᑕᒪᑐᒧᖓ 2013 ᐅᑯᐊᓗ ᐊᑯᓂᐅᓂᖅᓴᐅᔪᒥᒃ ᓄᓇᖕᒥᓪᓗᑎᒃ ᖃᐅᔨᓴᕐᓗᒍ ᐊᐱᓯᒪᔪᖅ, 
ᐃᒪᐅᑉ ᖃᓅᑎᒋᓂᖓ ᐊᒻᒪᓗ ᐃᖏᕐᕋᓂᖓ ᒥᐊᓂᕆᓗᒍ ᐊᒻᒪᓗ ᑕᒪᓐᓇ ᓄᖃᕈᓐᓇᓐᖏᑦᑐᖅ ᓄᓇ 
ᐊᐅᓚᐅᓂᖏᓂᖓᓂ ᐊᒻᒪᓗ ᐊᐅᒃᓯᒪᓕᕐᑎᓪᓗᒍ. ᓱᖁᐃᖅᓯᓇᓱᖕᓂᐊᖅᑐᒍᑦ ᐃᒪᖓᓂ ᒍᐊᑦ ᕼᐊᓐᑦ 
ᑕᓯᖓᓂ ᑕᓯᕐᓂᖓᖅᑐᓂᒃ, ᐊᒻᒪᓗ ᖃᐅᔨᓇᓱᒡᓗᒍ ᐃᓂᖓᑦ ᐃᒪᖏᑕ ᖁᐊᖑᐃᓐᓇᐅᔭᖅᑐᖅ ᐃᔾᔪᐊ 
ᒪᓂᕋᖓ ᐃᒻᒥᕐᐸᓪᓕᐊᓂᖓ ᐊᒻᒪᓗ ᓄᖑᑎᕐᐸᓪᓕᐊᓂᖓ ᖃᖃᐅᑉ ᓯᕕᖓᔮᕐᓂᖓᓂ ᑕᒡᕗᖓ ᒍᐊᑦ 
ᕼᐊᓐᑦ ᑕᓯᖓᓄᑦ. ᐅᓇ ᑕᓯᖅ ᐱᐅᓂᖅᐸᐅᕗᖅ ᐊᑐᖅᓯᒍᑎᒋᓂᐊᕐᓗᒍ ᖃᐅᔨᓴᕈᑏᑦ ᑐᕌᖅᑐᑦ 
ᑐᓂᓯᓯᒪᓂᐊᖅᑐᑦ ᐱᐅᓯᕚᓪᓕᕐᓗᓂ ᑐᑭᓯᕚᓪᓕᕐᓗᑕ ᖁᐊᖑᐃᓐᓇᐅᔭᖅᑐᓂᒃ ᐃᒪᕐᓗ ᐃᒻᒥᖕᓄᑦ 
ᐊᒃᑐᖅᑕᖃᑦᑕᕐᓂᖏᑦ. 
 
 


